
PROPOSISYON 

3 
NAGBIBIGAY NG PERMANENTENG PAGPOPONDO PARA SA MGA PAARALAN AT 
PANGANGALAGANG PANGKALUSUGAN SA PAMAMAGITAN NG PAGPAPALAWIG NG KASALUKUYANG 
BUWIS SA MGA MATAAS ANG KITA. KONSTITUSYONAL NA AMYENDA SA INISYATIBA. 

OPISYAL NA PAMAGAT AT BUOD N A  I N I H A N D A  N G  P A N G K A L A H A T A N G  A B U G A D O  

Matatagpuan ang teksto ng panukalang ito sa pahina 109 at sa website ng  
Kalihim ng Estado sa voterguide.sos.ca.gov. 

• Ginagawang permanente ang mga 
kasalukuyang antas ng buwis na inaprubahan 
ng mga botante noong 2012 para sa mga taga-
California na mataas ang kita, na kasalukuyang 
nakatakdang mawalan ng bisa sa 2031. 

• Nalalapat ang mga antas sa kita na higit sa 
humigit-kumulang $371,000 para sa mga 
indibidwal na naghahain, $742,000 para sa mga 
magkasamang naghahain, at $505,000 para sa 
mga puno ng sambahayan (mga antas sa 2025; 
taon-taong isinasaayos para sa implasyon). 

• Naglalaan ng mga kita sa buwis na 89% sa mga 
K-12 na paaralan, 11% sa mga kolehiyo ng 
komunidad. 

• Pinapayagan ang mga lupon ng lokal na 
paaralan na pagpasyahan kung paano 

ginagastos ang mga kita; hindi pinapayagan ang 
paggamit para sa mga pang-administratibong 
gastusin. 

• Pinapataas ang mga kita sa Pangkalahatang 
Pondo na mayroon para sa pangangalagang 
pangkalusugan, mga reserba sa badyet, at iba 
pang programa. 

BUOD NG TANTIYA NG LEHISLATIBONG MANUNURI 
SA NETONG EPEKTO SA PANANALAPI NG ESTADO AT 
LOKAL NA PAMAHALAAN: 
• Nagpapanatili ng $5 bilyon hanggang $15 

bilyon ng taunang kita mula sa buwis sa kita 
ng estado sa pamamagitan ng paggawang 
permanente ng pansamantalang pagtaas ng 
buwis sa mga mataas ang kita sa halip na 
hayaan itong mawalan ng bisa sa 2031. 

PAGSUSURI NG PAMBATASANG MANUNURI 

PINAGMULAN 
Karamihan ng Pera ng Estado ay Nagmumula 
sa Buwis sa Kita. Ang buwis sa kita ang 
pinakamalaking buwis ng estado. Binabayaran 
nito ang karamihan ng paggastos mula 
sa pangunahing account ng estado, ang 
Pangkalahatang Pondo. Ang Pangkalahatang 
Pondo ay ang account na ginagamit ng estado 
upang magbayad para sa karamihan ng mga 
pampublikong serbisyo, kabilang ang edukasyon, 
pangangalagang pangkalusugan, at mga 
bilangguan. Nailalapat ang buwis sa karamihan 
ng mga uri ng kita, tulad ng mga suweldo, sahod, 
interes, at mga kita mula sa pagbebenta ng mga 
stock, ari-arian, at iba pang pamumuhunan. 
Nagsisimula sa mababang antas ang rate ng 
buwis sa kita at unti-unting tumataas para sa mga 
nagbabayad ng buwis na may mas mataas na 
kita. Halimbawa, ang mag-asawa ay nagbabayad 
ng 1 porsiyentong buwis sa unang $21,000 ng 
kita, 2 porsiyentong buwis sa kita sa pagitan ng 
$21,000 at $50,000, at 4 na porsiyentong buwis 
sa kita sa pagitan ng $50,000 at $80,000. 

Mga Pagtaas ng Buwis na Pinagtibay Noon 
ng mga Botante. Pinagtibay ng mga botante 
ang Proposisyon 30 noong 2012 upang 
pansamantalang taasan ang mga rate ng buwis 
sa kita para sa mga nagbabayad ng buwis na 
may mataas na kita. Noong 2016, pinagtibay 
ng mga botante ang Proposisyon 55 upang 
palawigin ang mas mataas na mga rate na ito 
hanggang 2030. Ang nangungunang 2 porsiyento 
ng mga nagbabayad ng buwis sa California ang 
nagbabayad ng mga mas mataas na rate na 
ito. Ang mga nagbabayad ng buwis na ito ay 
nagbabayad ng humigit-kumulang kalahati ng 
lahat ng buwis sa kita ng estado. 
Paano Ginagastos ng Estado ang Pera? Ngayong 
taon, plano ng estado na gumastos ng humigit-
kumulang $250 bilyon mula sa Pangkalahatang 
Pondo upang magbayad para sa mga serbisyo sa 
publiko. Humigit-kumulang kalahati ng paggastos 
na ito ay para sa mga paaralan, kolehiyong 
pangkomunidad, at mga pampublikong 
unibersidad ng estado. (Ang Konstitusyon ng 
Estado ay nagtatakda ng minimum na antas ng 
paggastos para sa mga paaralan at kolehiyong 
pangkomunidad.) Humigit-kumulang isang-katlo 

ng paggastos ng estado ay para sa mga programa 
sa kalusugan at serbisyong pantao, pangunahin 
para sa programa ng segurong pangkalusugan 
ng estado para sa mga taong mababa ang kita, 
Medi-Cal. Karamihan sa natitirang bahagi ay 
napupunta sa mga bilangguan, hukuman, at iba 
pang serbisyo ng estado. 

MUNGKAHI 
Ginagawang permanente ng Proposisyon 3 ang 
mas mataas na mga rate ng buwis sa kita na 
itinatag ng Proposisyon 30 sa halip na hayaang 
mag-expire ang mga ito sa 2031. Ipinapakita 
ng Pigura 1 kung ano ang magiging mga rate ng 
buwis sa kita kung maipapasa ang panukalang 
ito at kung ano ang magiging mga ito kung 
tatanggihan ito. 

MGA EPEKTO SA PANANALAPI 
Ang Proposisyon 3 ay Magdadala ng Pagitan 
ng $5 Bilyon at $15 Bilyon Bawat Taon. Ang 
halaga ng perang madadala ng Proposisyon 3 
ay tataas at bababa taun-taon. Ito ay dahil ang 
malaking bahagi ng mga kita ay nagmumula sa 
pagbubuwis sa kita mula sa mga pamumuhunan 
na malapit na nakaugnay sa stock market, na 
palaging nagbabago. Sa isang mahinang taon, 

I P I N A G P A P A T U L O Y  

maaaring magdala ang panukala ng humigit-
kumulang $5 bilyon na kita sa estado. Sa isang 
malakas na taon, maaaring magdala ang panukala 
ng $15 bilyon na kita sa estado. Sa karamihan 
ng mga taon, ang kita ay nasa pagitan ng mga 
halagang ito. 
Pagpopondo para sa Edukasyon at Iba pang mga 
Programa. Nagreresulta ang Proposisyon 3 sa 
pagpopondo para sa edukasyon at iba pang mga 
programa. Humigit-kumulang 40 porsiyento ng 
pagpopondo ay mapupunta sa mga paaralan 
at kolehiyong pangkomunidad. Ang natitira ay 
mapupunta sa iba pang mga programa ng estado. 
Ang bahagi ng halagang ito ay itatabi sa mga 
reserba sa badyet na maaaring gamitin ng estado 
upang pondohan ang mga programang ito kapag 
bumababa ang mga kita. 

Bisitahin ang sos.ca.gov/campaign-lobbying/cal-access-
resources/measure-contributions/2026-ballot-measure-

contribution-totals para sa listahan ng mga komite   
na pangunahing binuo para suportahan 

o kontrahin ang panukalang ito. 

Bisitahin ang 
fppc.ca.gov/transparency/top-contributors.html 

para ma-access ang nangungunang 
10 tagapag-ambag sa komite. 

3 

Pigura 1 

Mga Rate ng Buwis sa Personal na Kita sa Ilalim ng Proposisyon 3 

Kita ng mga Nag-fle 
nang  Mag-isa 

Kita ng mga Nag-fle nang 
Magkasama 

Marginal na Rate ng Buwis 

Ngayon hanggang 
2030 

Pagkatapos ng 2030, kung ang Panukalang ito ay… 

Inaprubahan Tinanggihan 

$0 hanggang $11k $0 hanggang $22k 1.0% 1.0% 1.0% 
$11k hanggang $26k $22k hanggang $53k 2.0 2.0 2.0 
$26k hanggang $41k $53k hanggang $83k 4.0 4.0 4.0 
$41k hanggang $58k $83k hanggang $115k 6.0 6.0 6.0 
$58k hanggang $73k $115k hanggang $145k 8.0 8.0 8.0 
$73k hanggang $371k $145k hanggang $743k 9.3 9.3 9.3 

$371k hanggang $446k $743k hanggang $892k 10.3% 10.3% 9.3% 

$446k hanggang $743k $892k hanggang $1.5 milyon 11.3% 11.3% 9.3% 

Higit sa $743k Higit sa $1.5 milyon 12.3% 12.3% 9.3% 

Para sa buong teksto ng Proposisyon 3, tingnan ang pahina 109. Pagsusuri | 27 


